PREZIDENSIA

KONSELLU
MINISTRUS

V GOVERNU KONSTITUSIONAL

DiL1, LORON 25 FULAN JUNU TINAN 2013

KOMUNIKADU IMPRENSA

Sorumutu Konsellu Ministru loron 25 fulan Juiu tinan 2013

Governu hala’o sorumutu iha loron 25 fulan Jufu tinan 2013, iha sala sorumutu Konsellu Ministru nian,
iha Palasiu Governu, iha Dili, ne’ebé hahu simu Reprezentante Nasoins Unidas nian ba Giné-Bisau, no
anterior Prezidenti Republika RDTL nian, Dr. José Ramos Horta ne’ebé mak mai hato’o konta ba
Konsellu Ministru kona-ba prosesu politiku ne’ebé la’o daudaun iha Giné-Bisau. Timor-Leste, sei hanoin,

to’'o oras ne’e, nafatin f6 apoiu ba pais ida ne’e, liuhusi Ajénsia Kooperasaun Timor-Leste nian.

Iha sorumutu ida ne’e, Konsellu Ministrus simu mads, Dr. Hafiz Pasha, antigu Ministru Finansa no Asuntu
Ekonomiku Pakistaun nian no, to’o 2007, nu'udar Asistente Sekretariu-Jeral Nasoins Unidas nian ba
Dezenvolvimentu (PNUD). Dr. Hafiz Pasha, felisita Governu Timor-Leste kona-ba Mekanismu
Koordenasaun ne’ebé mak daudaun dezenvolve ona ba implementasaun Planu Estratéjiku
Dezenvolvimentu (PED), Programa husi Governu no Planu Asaun Anudl nian sira. lha fulan Jully,
ekonomista matenek na'’in Pakistaun nian ne’e, sei aprezenta relatériu ida kona-ba avaliasaun prosesu

ida ne’e nian.
Iha sorumutu ida ne’e, Konsellu Ministru aprova:

1. Rezolusaun Governu nian ne’ebé Nomeia Prezidente Konsellu Administrasaun

Autoridade Nasional Komunikasaun sira nian

Tuir Dekretu-Lei 15/2012, loron 28 fulan Marsu, Konsellu Ministru nomeia Sefior Antonio Brigido Correia
hanesan Prezidente Ezekutivu Konsellu Administrasaun Autoridade Nasional Komunikasaun sira nian ba

mandatu ida tinan lima nian.

Autoridade Nasional Komunikasaun (ANK) nu’udar institutu publiku ida ne’ebé ninia kna’ar mak atu hala’o

funsaun sira entidade reguladora nian husi setor telekomunikasaun sira.
2. Demolisaun Ponte Komoro | no Konstrusaun faze Il Ponte Komoro foun

Infraestrutura rodoviaria ida ne’e importante atu asegura movimentu iha artéria prinsipal entre artéria
hirak ne’ebé iha no sai hanesan dalan ne’ebé liga Aeroportu Internasional Nicolau Lobato no Sentru Dili

nian.

Iha eminénsia Timor-Leste nian hodi asume Prezidénsia Komunidade Nasaun Lian Portugés sira, CPLP
(sigla iha lian Portugés), iha tinan 2014, sai hanesan buat ne’ebé importante mak atu hadi’a via
komunikasaun nian sira ne’ebé permite simu numeru vizitante loroloron nian ida ne’ebé boot, ba eventu
reguldr hirak ne’ebé atu organiza, tanba ne’e importante atu prosede obra vitdl ida ne’e ba

dezenvolvimentu kapital nasaun nian.
3. Propsta Lei kona-ba Rejime Espesial ba Definisaun Titularidade Bein Imével sira

Rejime Espesial ba Definisaun Titularidade Bein Imdvel sira kria mekanizmu hirak ne’ebé permite, ho
forma ne’ebé justu no efisiente, identifika proprietariu hirak ne’ebé lejitimu, rekofiese direitu propriedade
nian kona-ba bein imével sira iha Timor-Leste no promove distribuisaun rai. Kritériu no mekanizmu sira
husi proposta ida ne’e haree ba istéria Timor-Leste nian no rezulta husi kofesimentu hirak ne’ebé
akumula ona durante estudu tinan barak nia laran no konsulta publika sira kona-ba kestaun hirak ne’ebé
iha relasaun ho proriedade imdvel nian sira, hodi buka ekilibriu ida entre pozisaun oin-oin hirak ne’ebé
eziste iha sosiedade Timor nian.

Aprovasaun rejime ida ne’e nian husi Parlamentu Nasional, hanesan hakat ba iha prosesu ida

fundamental, ne’ebé mak importante ba dezenvolvimentu pais nian, presiza prosesu ne’ebé naruk.
4. Proposta Lei kona-ba Fundu Finanseiru Imobiliariu

Diploma ida ne’e kria instrumentu finanseiru ida ne’ebé importante ba implementasaun ne’ebé di'ak

liuhusi rejime Espesial ba Definisaun Titularidade Bein Imovel sira
Proposta Lei ida ne’e sei haruka agora ba Parlamentu Nasional atu hetan aprovasaun.

5. Konsiderasaun sira kona-ba Tratadu Protesaun Investimentu nian sira no Rejime

Arbitrajen nian

Tratadu Investimentu nian sira, mak instrumentu protesaun no promosaun investimentu estranjeiru nian,
ne’ebé dala barak prevee arbitrajen husi ema seluk, hanesan alternativa ba sistema judisial nasional,
nune’e més ho protesaun ba investimentu, no tanba ne’e bele dada investimentu di’ak no lalais liu husi

rai li’'ur.

Tanba tipu arbitrajen nian ida ne’e, tuir norma sai hanesan prosesu ida ne’ebé neneik liu, no la
konfidensial, Konsellu Ministru deside kria Komisaun ida atu estuda konsiderasaun hirak ne’e, tanba

haree ba interese nasional sira.

Konsellu Ministru moés analiza ona:
1. Estudu kona-ba Edukasaun Eskolar iha Timor-Leste tinan 2012

Estudu ne’e iha objetivu boot hamutuk tolu, ne’ebé dezenvolve iha tinan 2012 husi Diresaun Nasional
Estatistika, iha kolaborasaun ho Ministériu Edukasaun, AusAlID no Banku Mundial: halo balansu ida
kona-ba kondisaun Edukasaun nian iha Nasaun laran, hodi identifika lakuna hirak ne’ebé mak iha no sai

hanesan fonte informasaun nian ba elaborasaun politika ne’ebé bazeia ba evidénsia sira.

Rezultadu preliminaria sira hosi Estudu ne’e, hatudu ona, entre informasaun sira seluk, ba aumentu
substansial husi inkrisaun sira, dezde ensinu baziku to’'o ensinu sekundariu. lha tinan 2002 alunu sira
ne’ebé tau naran iha 242.999, iha tinan 2010, iha 333.00. Aumentu profesoér sira nian hanesan més iha
periédu ida ne’e, boot liu dala rua. Iha tinan 2002 profesér ida hanorin alunu 45, iha tinan 2010 profesor
ida hanorin alunu 25. Konstrusaun eskola foun sira moés aumenta. Maizomenus 850 iha tinan 2002.
Kuaze 1400 iha tinan 2012.

2. Projetu harii Institutu Superior Aileu nian

Ministériu Edukasaun aprezenta ona projetu harii Institutu Aileu (ISA), iha proposta parseria nian ida ho

Asosiasaun Internasional ba Formasaun no Ensinu Superior (Aifes).

3. Alterasaun kalendariu Eskolar

Ministériu Edukasaun analiza ona funsionamentu organizasaun no administrasaun eskolar no konsidera
katak kalendariu eskolar atual Timor-Leste nian ne’ebé hamosu obstdkulu balun husi orden

administrativu, no propoin alterasaun ida ba kalendariu eskolar atual.

4. Komemorasaun loron 20 fulan Agostu

Iha loron 20 fulan Agostu mai, iha okaziaun komemorasaun Loron Nasional F-FDTL nian, sei hala’o
inaugurasaun ba Sentral Elétrika Betanu nian. Ministériu Solidaridade Sosidl, halo pontu situasaun nian
ida, iha Konsellu Ministru, kona-ba preparativu festa ne’e nian, ne’ebé inklui més Serimoénia Daruak

Dezmobilizasaun Kombatente sira Frente Armada nian.

